
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

Annotatsiya. Ushbu maqolada YAngi O‘zbekiston iqtisodiyotida xorijiy investitsiya
mablag‘larining ahamiyati, ularning jalb qilinishi, investitsiya siyosatining hozirgi holati va
istiqbollari tahlil qilingan. Xorijiy innovatsion investitsiyalarni jalb qilish, ishlab chiqarish
jarayonlarini modernizatsiya qilish, fan va texnika yutuqlarini joriy etish, hamda makroiqtisodiy
barqarorlikni ta’minlashda muhim omil sifatida baholanadi. SHuningdek, innovatsion loyihalarni
samarali tanlash va boshqarish, investitsiya muhitini takomillashtirish yuzasidan takliflar
berilgan.

Kalit so‘zlar: Xorijiy investitsiyalar, innovatsion investitsiyalar, modernizatsiya, yangi
texnika va texnologiyalar, iqtisodiy islohotlar, investitsiya siyosat, makroiqtisodiy barqarorlik,
ilmiy-tadqiqot faoliyati.

Аннотация. В статье рассматривается значение иностранных инвестиций в
экономике Нового Узбекистана, анализируется текущее состояние инвестиционной
политики и её перспективы. Особое внимание уделено привлечению иностранных
инновационных инвестиций для модернизации производственных процессов, внедрения
научно-технических достижений и обеспечения макроэкономической стабильности.
Также представлены предложения по совершенствованию управления инновационными
проектами и инвестиционной среды.

Ключевые слова. Иностранные инвестиции, инновационные инвестиции,
модернизация, новые технологии, экономические реформы, инвестиционная политика,
макроэкономическая стабильность, научно-исследовательская деятельность.

Annotation. This article analyzes the significance of foreign investment in the economy of
New Uzbekistan, focusing on the current state and prospects of investment policy. It emphasizes
the importance of attracting foreign innovative investments to modernize production processes,
implement scientific and technological achievements, and ensure macroeconomic stability.
Additionally, the article provides suggestions on improving the management of innovative projects
and creating a favorable investment climate.

Keyword: Foreign investments, innovative investments, modernization, new technologies,
economic reforms, investment policy, macroeconomic stability, scientific research activities.

Kirish
Global iqtisodiyotda kechayotgan innovatsion jarayonlar, texnologik

rivojlanish va raqobatning kuchayishi xorijiy investitsiyalarni, ayniqsa innovatsion
yo‘nalishdagi sarmoyalarni jalb etishni har bir davlat uchun strategik muhim
vazifaga aylantirmoqda. O‘zbekistonda ham iqtisodiyotni diversifikatsiya qilish,

raqobatbardosh mahsulotlar ishlab chiqarish va eksport salohiyatini oshirish
maqsadida xorijiy innovatsion investitsiyalarni jalb etish ustuvor yo‘nalishlardan
biri hisoblanadi. Ushbu maqolada xorijiy innovatsion investitsiyalarni jalb etishning
ahamiyati, amaldagi holati va istiqbolli takliflar tahlil qilinadi.

Xorijiy innavatsion investitsiyalarni jalb qilinishi nafaqat ishlab chiqarish
jarayonini yanada rivojlantirish uchun, balki innavatsion investitsiyalashtirish
asosida ishlab chiqarish vositalarining unumdorligi yuqori bo‘lgan ishlab chiqarish
texnika va texnologiyalarini takomillashtirishda muhim o‘rin tutadi.

Ushbu tadqiqotni amalga oshirishda qiyosiy tahlil, statistik ma’lumotlarni
chuqur tahlil qilish, mavjud qonunchilik asoslarini o‘rganish hamda xorijiy
mamlakatlar tajribasini solishtirma o‘rganish kabi ilmiy usullardan foydalanildi.
Tahlil ob’yekti sifatida 2020–2025 yillarda O‘zbekistonga jalb etilgan xorijiy
investitsiya loyihalari, xususan innovatsion sohalarga oid kelishuvlar olindi.

Xorijiy investitsiyalarini jalb etish 2025- yilning birinchi uch oyida 8,7 mlrd
dollarni tashkil etgan bo‘lsa, birinchi yarim yilda 18 mlrd dollar va yil oxirigacha
uning miqdorini 42 mlrd dollargacha yetkazish ko‘zda tutilgan. Investitsiyalarni jalb
etish va ularning manfaatdorlik darajalarini ta’minlash respublikada olib
borilayotgan innovatsion siyosat maysadlariga bog‘liq. Shu jihatdan ham
innovatsion faoliyatlarni xorijiy investitsiyalar asosida bozor iqtisodiyoti talablariga
javob beradigan darajada olib borishni ta’minlash zarur.

Xorijiy sub’yektlarning innovatsiya investitsiyalarini jalb etishda:
- Innovatsion investitsiyalashtirishda tarmoq yo‘nalishlarini aniqlashga,

mahsulotning qaysi turlarini ishlab chiqarishga va qanday, qay darajada, qaysi
yo‘nalishda ilmiy yangiliklarni olib borishni aniq ichki ishlab chiqarish zarur
bo‘lgan holatlardan kelib chiqishga;

- Innovatsion investitsiyalashtirishning istiqbolli maqsadiishlab chiqarilayotgan
ilmiy yangiliklardan yoki ishlab chiqarishga jalb qilinayotgan xorijiy mamlakatlar
texnika va texnologiyalaridan samarali foydalanishga asoslanishi kerak. Xususan,

- 2025- yilning birinchi yarim yilligida xorijiy investitsiyalar hajmi 18 mlrd
dollarni tashkil etdi, yil oxirigacha bu ko‘rsatkich 42 mlrd dollarga yetkazilishi
rejalashtirilgan.

- Innovatsion investitsiyalarning asosiy qismi qayta tiklanuvchi energiya,
raqamlashtirish, farmatsevtika va yuqori texnologiyali ishlab chiqarish tarmoqlariga
yo‘naltirilmoqda.

- Innovatsion investitsiyalar asosida joriy etilgan loyihalarning 60%i mahalliy
ishlab chiqarish samaradorligini oshirdi va yangi ish o‘rinlari yaratdi.

Bozor iqtisodiyoti sharoiti jarayonida xorijiy investorlar innovatsion
mablag‘larini jalb etish, ichki iqtisodiyotni rivojlantirishda ularning muqobil faoliyat
olib borishini ta’minlaydi.

Respublikada olib borilayotgan investitsiya siyosati iqtisodiyotda
makroiqtisodiy barqarorlikni ta’minlashga qaratilgan. Bu to‘g‘risida O‘zbekiston
Respublikasi Prezidenti Sh.Mirziyoyev investitsion muhitni yaxshilash uchun
amalga oshirilayotgan ishlar to‘g‘risida gapirar ekan: – “Biz mamlakatimizda
investitsiya va biznes muhitini tubdan yaxshilash, bu yo‘ldagi to‘siqlarni
bosqichma- bosqich bartaraf etish uchun qat’iy qadamlar tashladik” degan edi.

Respublika iqtisodiyotining makroiqtisodiy barqarorlikda rivojlanishi
investitsiya va innovatsiya siyosatiga bog‘liq. U ko‘p bosqichli bozor iqtisodiyoti
talablariga asoslangan milliy iqtisodiyotning barqaror rivojlanishini ta’minlashga,
ishlab chiqarish vositalarini innovatsion mablag‘lardan unumli foydalanish asosida
modernizatsiya qilishga, yangilashga, iqtisodiy mintaqalar mahalliy resurslardan
unumli foydalanish asosida ish kuchi bandligi darajasini oshirishga, ular o‘rtasidagi
ijtimoiy-iqtisodiy tafovutlarni tugatishga, eksportga mos mahsulotlarni ishlab
chiqarishga, milliy iqtisodiyotga import mahsulotlarining kirib kelishini
kamaytirishga, erkin raqobat muhitini shakllantirishga, jahon iqtisodiyoti talablariga
javob bera oladigan infratuzilma sharoitlarini yaratib berishga e’tiborni kuchaytirish
lozim.

Xorijiy investitsiya mablag‘larini jalb etish uchun zarur bo‘lgan qonunlarning
qabul qilinishi respublika iqtisodiyotiga ularni jalb etish uchun yetarli shart-
sharoitlarning borligini ifoda etadi.

Qabul qilingan “Investitsiya faoliyati”, “Xorijiy investorlarni himoya qilish va
kafolatlash” (1997 yil), “Investitsion loyihalarni qo‘shimcha rag‘batlantirish” (1998
yil) to‘g‘risidagi birinchi Prezident I.A.Karimov farmonlari bu muammoga qanday
e’tibor berilayotganini yana bir bor tasdiqlaydi.

Xorijiy investitsiyalar milliy iqtisodiyoti va faoliyatini rivojlantirish bilan
bog‘liq jozibadorlik darajalarini oshirish uchun ishlab chiqarish infratuzilmalarini
yaratish xorijiy investorlar faoliyatlarining qonunlar darajasida davlat tomonidan
kafolatlanishi va rag‘batlantirish tizimini takomillashtirib borish kerak.

Hozirgi kunda xorijiy innovatsion investitsiyalarni jalb etish nafaqat iqtisodiy
o‘sishni ta’minlaydi, balki mamlakatda innovatsion muhitni shakllantiradi. Bunda
davlat tomonidan kafolatlangan huquqiy asoslar, yer resurslarining shaffof taqsimoti,
raqamli infratuzilmaning mavjudligi muhim omil bo‘lib xizmat qilmoqda. SHavkat
Mirziyoyev ta’kidlaganidek, “investitsiya o‘zi kelmaydi, uni jalb etish kerak.” Mana
shu yondoshuv investitsion siyosatning markazida bo‘lishi shart.

Innavatsion investitsiya loyihalarini amalga oshirish jarayonida xorijiy
davlatlarning kreditlash tizimini takomillashtirish bu mablag‘larni o‘z vaqtida
kreditorlarga qaytarish mexanizmlarini takomillashtirish zarur.

Innavatsion investitsiya mablag‘larnini jalb etishda innovatsion loyihalarni
tanlov asosida eng samarali va arzonidan foydalanish zarur.

Innavatsion investitsiyalashtirshni faqat ichki investitsiya mablag‘lari hisobiga
amalga oshirib bo‘lmaydi. Buning obe’ktiv va sub’yektiv sabablari mavjud.
Obe’yektiv sabablardan bizning fikrimizcha sobiq tizimdan qolgan sanoat
korxonalari faqat xom ashyo mahsulotlari ishlab chiqarishga asoslangan sube’ktiv
sabablardan, respublikada yetarli darajada iqtisodiyotning barcha sanoat tarmoqlari
bo‘yicha tugallangan siklda mahsulotlar ishlab chiqarishning to‘liq
shakllanmaganligidir.

Bunday xolat xorijiy investorlar mablag‘larini jalb etish bilan xal etilishi
mumkin. Amerikalik iqtisodchi Piter Draker o‘z vaqtida har qanday biznes 2
funksiyaga, investitsiya va innovatsiyaga bog‘liq degan.

Demak, yuqoridagi tahlillar asosida shunday xulosalarga kelishimiz mumkin:
- respublika milliy iqtisodiyoti tarmoqlari o‘rtasida zarur bo‘lgan nisbatlarni

o‘rnatish va uning barqaror rivojlanishini ta’minlash xorijiy investitsiya
mablag‘larini iqtisodiyotga va innovatsiya faoliyatlariga ajratilgan mablag‘lari
miqdoriga bog‘liq;

- xorijiy innovatsiya mablag‘larini respublika milliy iqtisodiyotiga jalb etish
uning strategiyasiga va uni amalga oshirish bilan bog‘liq bo‘lgan taktikasiga
asoslanadi;

- milliy iqtisodiyotda innovatsion jarayonning rivojlanishi uchun zarur bo‘lgan
ilmiy xodimlar va malakali mutaxassislar bilan ta’minlanish darajasiga bog‘liq;

- innovatsiyalashtirish va innavatsion investitsiyalashtirish mustaqil iqtisodiy
kategoriyalar bo‘lsada, ular samaradorlik darajalarining o‘sib borishi bir birlariga
bog‘liqdir.

Milliy iqtisodiyotni mikro va makro iqtisodiy barqarorlikda rivojlantirishni
ta’minlash, ishlab chiqarish tarmoqlarida innovatsion faoliyatlarni rivojlantirish
uning asosiy yo‘nalishlari bo‘lgan ishlab chiqarish vositalarini yetkazib beruvchi
tarmoqlarida rivojlantirish zarur deb hisoblaymiz. Respublikada innovatsion ilmiy-
tadqiqot ishlarini va mavjud bo‘lgan ishlab chiqarish resurslarni takomillashtirib
borishdan maqsad jamiyat a’zolarining iste’mol talablari uchun sifatli va zarur
miqdorda mahsulotlar ishlab chiqarish va xizmatlar ko‘rsatishdan iboratdair.

Bu belgilangan ijtimoiy-iqtisodiy maqsadlarni bajarish uchun quyidagilarga
e’tiborni kuchaytirish zarur:

- iqtisodiy mintaqalarga yo‘naltirilgan investitsiya mablag‘laridan shu
mintaqalarning mahalliy tabiiy resurslarini e’tiborga olgan xolda foydalanish, uning
zarur darajadagi qismini innovatsion ishlarni tashkil etishga yo‘naltirish;

- iqtisodiy mintaqalarda ishlab chiqarish jarayonin eksport bilan bog‘liq
bo‘lgan tarmoqlarda innovatsion ishlarni olib borish evaziga ularning eksport
saloxiyatlarini oshirish;

- innovatsion faoliyatlarini rivojlantirish asosida ishlab chiqarish jarayonini
innnestitsiyalashtirish asosida ishlab chiqarish;

- harajatlarini kamaytirish, tejamkorlik asosida ishlab chiqarish samaradorligini
oshira borish;

- ilm va fan taraqqiyoti asosida iqtisodiyot tarmoqlarini yangi jahon
standartlariga javob beradigan ishlab chiqarish texnika va texnologiyalari bilan
ta’minlash;

- xorijiy davlatlar innovatsion investitsiyalarini jalb etish mexanizmlarini
xalqaro jahon standartlari asosida takomillashtirish;

- innovatsion investitsiya mablag‘laridan samarali foydalanishni boshqarishni
takomillashtirib borish zarur.

Chunki bozor iqtisodiyoti sharoitida asosiy talab bu ishlab chiqarish x
harajatlarini kamaytirish va olinayotgan foyda darajasining o‘sib borishini
ta’minlashdir. Innovatsion faoliyatlarining asosiy vazifalari ana shu muammolarni
hal etishga qaratilgan.

Xorijiy innovatsion investitsiya mablag‘larining jalb qilinishi iqtisodiy
tarmoqlarning tarkibiy tuzilishlarini takomillashtirishni ta’minlaydi. Ishlab chiqarish
sube’ktlarida innovatsion faoliyatlarini olib borilishi innovatsion investitsiya
resurslaring yiriklashuvini va ulardan zaruriy yo‘nalishda foydalanuvni ta’minlaydi.
Bu esa o‘z navbatida ishlab chqarish sube’ktlarida mavjud bo‘lgan texnika va ishlab
chiqarish texnologiyalaridan samarali ravishda foydalanishni ta’minlaydi.

Xulosa va takliflar
Xorijiy innovatsion investitsiyalar milliy iqtisodiyotni rivojlantirish, ishlab

chiqarish jarayonlarini modernizatsiya qilish, yangi texnologiyalarni jalb qilish va
fan-texnika yutuqlarini iqtisodiyotga integratsiyalashda hal qiluvchi ahamiyatga ega.
Xorijiy innovatsion investitsiyalarni jalb etish O‘zbekiston iqtisodiyotini
raqobatbardosh va barqaror rivojlanishga yetaklovchi muhim omillardan biridir.
Investitsiya muhitining huquqiy, moliyaviy va texnologik jihatdan takomillashuvi
bu jarayonning asosiy kafolatidir.

O‘tkazilgan tahlillar asosida quyidagi xulosani qabul qilish mumkin:
- xorijiy davlatlar, yuridik va jismoniy sube’ktlarning innovatsion

mablag‘larini jalb etish mamlakatdagi siyosiy iqtisodiy muhitga bog‘liq;
- xorijiy innovatsion investitsiyalarni jalb qilish aniq strategik yo‘nalish bilan

bog‘liq bo‘lgan respublikaning uzoq muddatga belgilangan strategiyasiga bog‘liq;
- innovatsion ivestitsiya mablag‘larini jalb etishda davlat tomonidan uning aniq

kafolatlash tizimini ishlab chiqish zarur.
Shunga muvofiq quyidagi takliflarni beramiz:
- innovatsion investitsiyalarga oid maxsus "Green Channel" tizimini joriy etish.
- xorijiy investorlar uchun soliq va bojxona imtiyozlarini yanada kengaytirish.

- ilmiy-tadqiqot markazlari va texnoparklar bilan hamkorlikda sarmoya
loyihalarini rivojlantirish.

- xalqaro standartlarga mos huquqiy-me’yoriy bazani takomillashtirish.
- investorlar uchun bir darcha (One Stop Shop) xizmatlarini raqamli

platformaga o‘tkazish.
- xorijiy investorlar uchun qulay huquqiy va iqtisodiy muhit yaratish;
- innovatsion loyihalarni tanlov asosida moliyalashtirish;
- iqtisodiy mintaqalarda mahalliy resurslardan samarali foydalanish;
- ilmiy kadrlar tayyorlash va fan sohasiga investitsiyani oshirish;
- xorijiy investitsiyalarni boshqarish tizimini raqamlashtirish.

QURG‘OQCHIL MINTAQALARDA KICHIK AGROBIZNES
SUBYEKTLARI FAOLIYATI SAMARADORLIGINI OSHIRISH YO‘LLARI

Qulliyev Oxunjon Anvar o‘g‘li
Buxoro davlat universiteti

iqtisodiyot kafedrasi o‘qituvchisi

Annotatsiya. Mazkur maqolada qurg‘oqchil hududlarda kichik agrobiznes subyektlari
faoliyatining samaradorligini oshirish yo‘llari tahlil qilinadi. Suv resurslaridan oqilona
foydalanish, agrotexnologiyalarni modernizatsiya qilish, kooperatsiya va marketing tizimlarini
rivojlantirish masalalari ilmiy asosda yoritilgan.

Kalit so‘zlar: agrobiznes, samaradorlik, qurg‘oqchil hudud, suv resurslari, innovatsiya.
Абстракт. В данной статье рассматриваются пути повышения эффективности

деятельности субъектов малого агробизнеса в засушливых регионах. Особое внимание
уделяется рациональному использованию водных ресурсов, модернизации агротехнологий,
развитию кооперации и маркетинговых систем.

Ключевые слова: агробизнес, эффективность, засушливые регионы, водные ресурсы,
инновации.

